
ასიფ ვერდიევი: მდინარეებში 
წყლის დონე იკლებს 

 
ბოლო დროს, გვალვებისა და ცხელი თვეების გამო, ნალექის 
რაოდენობა შემცირდა, რაც კლიმატის ცვლილებას უკავშირდება. 
ამ წლის მაისსა და ივნისში მდინარე მტკვარსა და მის შენაკადებში 
წყლის დონე ჩვეულებრივზე მეტად დაეცა, ვინაიდან შემცირდა 
წვიმიანი დღეების რაოდენობა. უნდა ითქვას, რომ ადრეულ 
ივლისშიც არანორმალურად მაღალი ტემპერატურა იყო. ამის 
გამო, 15 მაისიდან 31 მაისამდე მტკვრის ზედა წელში, 
გირაგკესემენის დასახლებაში წყლის დონე 108 სანტიმეტრით 
ნაკლები იყო. 
ამავე დროს, მდინარე მტკვრის მინგეჩაურის წყალსაცავის ქვემოთ, 
იევლახის დასახლებაში, წყლის დონე 47 სანტიმეტრით, 
ზარდაბში 127 სანტიმეტრით, სურაში 165 სანტიმეტრით, 
შირვანში 190 სანტიმეტრით, სალიანში 154 სანტიმეტრით და 
ნავრუზლუს დასახლებაში 122 სანტიმეტრით შემცირდა.  
ეს ინფორმაცია ეროვნული ჰიდრომეტეოროლოგიური სამსახურის 
უფროსმა, ასიფ ვერდიევმა, გაავრცელა. 
მისივე ინფორმაციით, მიუხედავად იმისა, რომ გირაგკესემენის 
დასახლებაში წყლის დონემ ივლისში დაიკლო; წყლის დონე 
მერყეობდა, ეს კი განპირობებული იყო მინგეჩაურის 
წყალსაცავიდან წყლის გამოშვებით. ამავე დროს, წყლის 
მოხმარების მაჩვენებელმა დაიკლო სხვადასხვა წლებში. 
მიმდინარე წელს, მოხმარების დაკლება ნაკლებია წინა წლებთან 
შედარებით, თუმცა, მსგავსი სიტუაცია 2001 წელსაც მოხდა. 
საქართველოში, თურქეთსა და აზერბაიჯანში წყლის მოხმარების 
მოთხოვნის ზრდა იმას ნიშნავს, რომ წყალი მტკვრიდან უნდა 
ავიღოთ, რომელიც მასზე გავლენას ახდენს.  
საუბედუროდ, ყველგან გვხვდება ისეთი სიტუაცია, როცა 
ტექნიკური მიზნებისთვის სასმელად ვარგისი, სუფთა წყალი 
გამოიყენება. 
მდინარე მტკვარში წყლის დონე იკლებს. წყლის დონის კლება 
მდინარის დინების სიჩქარის კლებასაც ნიშნავს, რის გამოც, როცა 
ჩრდილო-აღმოსავლეთის ქარი უბერავს, მდინარეს ზღვის 
შესართავთან, შესაძლოა, მლაშე წყალი შეერიოს.  
მდინარე მტკვარი თურქეთსა და საქართველოს ჩაუვლის და მისი 

დაბინძურება ხდება. ამ პრობლემის მოსაგვარებლად ორივე 
ქვეყანამ წყლის გასაწმენდი საშუალებები უნდა ააშენონ, 
რომლებიც საერთაშორისო სტანდარტებს დააკმაყოფილებს. 
მდინარის კალაპოტში წყლის დონის კლება წყლის ეკონომიურად 
და ეფექტურად გამოყენების მთავარი მანიშნებელი უნდა იყოს. 

წვიმების გამო, 
მდინარეებში წყლის 
დონემ მოიმატა 

 

წვიმიანი ამინდების გამო, მდინარეების - 
ზაიამჩაის, კურაქჩაისა და დასტაფურჩაიში, 
რომლებიც მცირე კავკასიონში მიედინებიან, 
წყლის დონემ იმატა. 
  
მდინარე დასტაფურჩაი, რომელიც მდინარე 
განჯაჩაის შენაკადია, დატბორილი იყო. ეს 
ინფორმაცია ასიფ ვერდიევმა, ეროვნული 
ჰიდრომეტეოროლოგიური სამსახურის 
ჰედროლოგიის ცენტრის დირექტორმა, 
გაავრცელა. 
 
მან ასევე აღნიშნა, რომ დიდი კავკასიონიდან 
მომდინარე მდინარეების: აირიჩაისა და კიშჩაის 
კალაპოტებშიც მოიმატა წყლის დონემ. 
დაიტბორა მდინარე აირიჩაიც.  
  
„ვინაიდან ორივე მდინარე მდინარე განიხში 
ჩაედინება, ამ უკანასკნელის კალაპოტშიც 
მოიმატა წყლის დონემ. აქვე უნდა აღვნიშნო, 
რომ ხანგრძლივი გვალვების შემდეგ, მთის 
მდინარეების კალაპოტებში წყლის დონემ 
მოიმატა, რამაც თავისებური გავლენა მოახდინა 
მდინარე მტკვარსა და განიხში წყლის დონეზე.“  

ბაქოს ზოგიერთი უბანი, 
რომელიც აქამდე 24-
საათიან რეჟიმში 
მარაგდებოდა, წყალს 
ღამით აღარ იღებს  

 

დედაქალაქის ზოგიერთ ადგილში მოსახლეობას 
წყალი შეფერხებით მიეწოდება. ბინაგადის 
რაიონის მაცხოვრებლები ამბობენ, რომ ადრე 

წყალი 24 საათის განმავლობაში 
მიეწოდებოდათ, თუმცა, ბოლო დროს მიწოდება 

შუაღამის 12 საათზე წყდება. წყლის მოწოდება 
დილიდან ახლდება. 
კომპანია Azersu-ს წარმომადგენელმა, ანარ 
ჯაბრაილიმ „სპუტნიკ აზერბაიჯანს“ უთხრა, რომ 
წყლის პრობლემა მთელს ქვეყანაშია: 
„მოსახლეობამ ეს უნდა გაითვალისწინოს.  
კომპანია წყლის მიწოდების რეჟიმს ასე 
არეგულირებს. ამჟამად ღამით წყლის მიწოდება 
დროებით შევუჩერეთ ისეთ დასახლებებს, სადაც 
აქამდე 24 საათი ვაწვდიდით წყალს. წყალს 
რეზერვუარში ვაგროვებთ, რომ დღის 
განმავლობაში მოვამარაგოთ. „ზაფხულის 
სეზონისა და ახალი კორონავირუსის პანდემიის 
გამო, წყლის მოხმარების დონემ 38 პროცენტით 
მოიმატა. 

შაჰინ მუსტაფაევი: 
„ქვეყანაში წყლის 
მწვავე დეფიციტია“ 
 

აზერბაიჯანში წყლის რესურსების ნაკლებობაა. 
მდინარეებში წყლის დონე იკლებს. ამ 
ფაქტორებს ემატება კლიმატის ცვლილება, 
ტემპერატურის მატება, მეზობელ ქვეყნებში 
ზედაპირული წყლების დონისა და ნალექების 
მოცულობის კლება. 
 
მეორე მხრივ, წყლის მოხმარების მაჩვენებლის 
ზრდამ, მის მარაგებზე მოახდინა უარყოფითი 
გავლენა. ეკონომიკის, სოფლის მეურნეობის, 
საძოვრების, სარწყავ და სასმელ წყალზე 
მოთხოვნილების ზრდამ განაპირობა მასზე 
მოთხოვნის ზრდა და მარაგების შემცირება. 
ეს ინფორმაცია აზერბაიჯანის პრემიერ-
მინისტრის მოადგილემ, შაჰინ მუსტაფაევმა 
განაცხადა მინისტრთა კაბინეტის შეხვედრაზე, 
სადაც 2020 წლის პირველი ნახევრის სოციო-
ეკონომიკური განვითარების დეტალები 
განიხილეს. 
  
„წყლის რესურსებთან დაკავშირებით სიტუაცია 
განსაკუთრებით მწვავეა. ამ მომენტში, წყლის 
მთავარი რეზერვუარების ტევადობაა 20.5 
მილიარდი კუბური მეტრი მოცულობის წყალი, 
რომელიც მკვეთრად მცირეა წინა წლის 
მარაგებთან შედარებით - ამჟამად მხოლოდ 
11.3 მილიარდი კუბური მეტრი წყალია 

დარჩენილი, რომელთაგანაც 8.6 მილიარდი 
კუბური მეტრი ვეღარ გამოიყენება. 

მიუხედავად იმ ზომებისა, რაც აზერბაიჯანის 
მთავრობამ მიიღო შარშან, მათ შორის, ააშენა 
ტახტაკორპუს, შამკირჩაის, ჰეიდარ ალიევის 
რეზერვუარი ნახჩივანში, ოგუზ-გაბალა-ბაქოს 
მილსადენი და სხვა პროექტები, წყლის მწვავე 
უკმარისობა მაინც გვაქვს,“ - აღნიშნა მან.

მტკვარი კვდება: 
სიტუაციამ კრიტიკულ 
ნიშნულს მიაღწია 

მტკვრის დელტაში, სადაც მდინარე კასპიის ზღვას უერთდება, 
ზღვის წყალი მდინარის კალაპოტში შედის და ეს სიტუაცია 
უფრო და უფრო მწვავდება.  დასაწყისში ეს პრობლემა მხოლოდ 
7 სოფელში იყო, მათ შორის, ქალაქ ნეფტჩალაში, მაგრამ ახლა 
უკვე ზღვის წყალი მდინარის კალაპოტს 60 კილომეტრის 
ზემოთაც აღწევს.  
 
ეს იმას ნიშნავს, რომ მლაშე წყალმა სოფელ აშაგი სურასა და 
სოფელ არაბღარდაშბეილამდეც მიაღწია, რომელიც სალიანის 
რეგიონში მდებარეობს. ახლა ნეფტჩალას სასმელი წყლის 
პრობლემა აქვს. 
 
ამ რეგიონში უკვე 20 წყლამზიდი სატვირთო შეიყვანეს,  რათა 
მოსახლეობას სასმელი წყალი მიაწოდონ.  ეს სატვირთოები 
წყალს სალიანში იღებენ და ნეფტჩალაში მიაქვთ. თუმცა, 
მტკვრის წყალი იმდენად მლაშეა, რომ მას საქონელიც კი ვეღარ 
სვამს.  ფერმერები იძულებულნი იყვნენ, ბამბის მინდვრები 
მლაშე წყლით მოერწყათ.  ექსპერტები ამბობენ, რომ მტკვარში 
წყლის დონე მინიმუმ ნიშნულზე დაეცა, რაც გვალვიანი წლის 
ბრალია.  
მდინარე საერთოდ აღარ დარჩა კალაპოტში. მდინარის ქვედა 
წელში, სადაც ის კასპიის ზღვას უერთდება, ზღვის წყალი 
მდინარის კალაპოტში თავისუფლად შემოედინება და მის 
ადგილს იკავებს.  
შემდეგი რეგიონი, რომელსაც ეს პრობლემა ეხება, სალიანის 
რეგიონია. წყლის გამარილიანება მდინარის კალაპოტის იმ 
ნაწილშიც მიმდინარეობს, რომელიც სოფელ 
არაბღარდაშბეილის ჩაუვლის.  ექსპერტების თქმით, 
პრობლემების თავიდან ასაცილებლად, მდინარის დელტაში 
ხელოვნური ბარიერები უნდა ააგონ, ან მინგეჩაურის 
წყალსაცავიდან მტკვარში უფრო მეტი წყალი უნდა ჩაუშვან.  
თუ საჭირო ზომები დროზე არ იქნა მიღებული, ამ 
რეგიონებში სიტუაცია კატასტროფულ ნიშნულს მიაღწევს. 

